ՀԻՄՆԱՎՈՐՈՒՄ
«ԳՈՒՅՔ ԴՈՒՐՍ ԳՐԵԼՈՒ, ՀԵՏ ՎԵՐՑՆԵԼՈՒ, ՀԱՆՁՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈԿՏԵՄԲԵՐԻ 8-Ի N 1299-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ» ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1.Ընթացիկ իրավիճակը և իրավական ակտի ընդունման  անհրաժեշտությունը
     Հայաստանի Հանրապետության կառավարության 2017 թվականի ապրիլի 27-ի N445-Ն որոշմամբ ստեղծվել է Հայաստանի Հանրապետության բնապահպանության նախարարության բնապահպանության և ընդերքի տեսչական մարմին, այդ որոշման 7-րդ կետի 2-րդ ենթակետի պահանջն ապահովվելու համար, որոշումն ուժի մեջ մտնելուց հետո մեկամսյա ժամկետում, Հայաստանի Հանրապետության բնապահպանության նախարարությունը Հայաստանի Հանրապետության կառավարության հաստատմանն է ներկայացրել Հայաստանի Հանրապետության բնապահպանության նախարարության բնապահպանության և ընդերքի տեսչական մարմնին ամրացվող գույքի ցանկը։
     Հայաստանի Հանրապետության կառավարության 2018 թվականի հունիսի 8-ի  N705-Ն որոշման 1-ին կետի 43-րդ ենթակետով ուժը կորցրած է ճանաչվել 2017 թվականի ապրիլի 27-ի N445-Ն որոշումը և Հայաստանի Հանրապետության վարչապետի 2018 թվականի հունիսի 11-ի N733-Լ որոշումով, որը գույքի կարգավորման դրույթ չի պարունակում, Հայաստանի Հանրապետության բնապահպանության նախարարության բնապահպանության և ընդերքի տեսչական մարմինը վերակազմավորվել է բնապահպանության և ընդերքի տեսչական մարմնի։ Վերջինս փաստացի տիրապետում է Հայաստանի Հանրապետության բնապահպանության նախարարության բնապահպանության և ընդերքի տեսչական մարմնին ամրացված գույքին (այսուհետ՝ գույք)։ 
«Գույք դուրս գրելու, հետ վերցնելու, հանձնելու և Հայաստանի Հանրապետության կառավարության 2003 թվականի հոկտեմբերի 8-ի N1299-Ա որոշման մեջ փոփոխություններ կատարելու  մասին» Կառավարության որոշման նախագծի մշակման անհրաժեշտությունն առաջացել է իրավական կարգավորումների միջոցով նշված գույքը շրջակա միջավայրի նախարարությունից հետ վերցնելու և Հայաստանի Հանրապետության բնապահպանության և ընդերքի տեսչական մարմնին ամրացնելու նպատակով։

2.Առաջարկվող կարգավորման բնույթը
Նախագծով առաջարկվում է Հայաստանի Հանրապետության բնապահպանության նախարարության բնապահպանության և ընդերքի տեսչական մարմնի գույքի կազմից դուրս գրել շահագործման համար ոչ պիտանի գույքը, Հայաստանի Հանրապետության կառավարության 2003 թվականի հոկտեմբերի 8-ի N 1299-Ա որոշման 2-րդ հավելվածը շարադրել նոր խմբագրությամբ, որը կներառի 2018 թվականի դեկտեմբերի 31-ի դրությամբ շրջակա միջավայրի նախարարության հաշվեկշռում հաշվառված գույքի ցանկը, այնուհետև նշված գույքը շրջակա միջավայրի նախարարությունից հետ վերցնել և ամրացնել Հայաստանի Հանրապետության բնապահպանության և ընդերքի տեսչական մարմնին։

3.Նախագծի մշակման գործընթացում ներգրավված ինստիտուտները և անձինք
	Նախագիծը մշակվել է շրջակա միջավայրի նախարարության համապատասխան ստորաբաժանումների կողմից:
4.Ակնկալվող արդյունքը
[bookmark: _GoBack]Նախագծի ընդունմամբ ակնկալվում է հստակեցնել Հայաստանի Հանրապետության բնապահպանության և ընդերքի տեսչական մարմնի գույքի կազմը և այն ամրացնել Հայաստանի Հանրապետության բնապահպանության և ընդերքի տեսչական մարմնին։

5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին
	 Որոշման նախագծի ընդունմամբ պետական բյուջեի եկամուտների     նվազեցում կամ ծախսերի ավելացում չի ակնկալվում:
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային /կամ այլ ռազմավարություններ.
        Ներկայացվող նախագիծը չի բխում համապատասխան ռազմավարական փաստաթղթերից։
